
ᑎᓴᒻᐸᕆ 4, 2007 

ᐃᒪᓐᓇ ᑕᐃᔭᐅᒐᔪᒃᑐᖅ: ᓴᐅᕐᕋᖅ 
ᖃᐅᔨᓴᖅᑕᐅᓂᒃᑯᑦ ᑕᐃᔭᐅᔾᔪᑎᖓ: Calidris canutus islandica  

ᖃᓄᐃᓕᖓᓕᕐᒪᖔᑦ ᖃᐅᔨᓴᕈᑕᐅᓯᒪᔪᖅ ᐆᒪᔪᓂᒃ ᑭᒡᓕᓯᓂᐊᖅᑏᑦ ᑲᓇᑕᒥᒃᑯᓐᓄᑦ: ᐃᓱᒫᓗᖕᓇᖅᓯᔪᑦ  

ᑕᑯᔭᐅᕝᕕᐅᖃᑦᑕᖅᑐᑦ: ᓄᓇᑦᑎᐊᖅ, ᓄᓇᕗᑦ  

ᑲᒪᔨᓪᓗᐊᑦ ᑕᒪᒃᑯᓂᖓ ᒥᓂᔅᑕᐅᔪᑦ: 
ᒥᓂᔅᑕ ᐊᕙᑎᓕᕆᓂᕐᒧᑦ  

ᑲᓇᑕᒥ ᓄᓇᓖᑦ ᐊᕕᒃᑐᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥ ᓄᓇᓖᑦ ᐊᕕᒃᑐᖅᓯᒪᔪᑦ ᑐᓴᖅᑎᑕᐅᔭᕆᐊᓖᑦ 
ᐅᖃᖃᑎᒋᔭᐅᔭᕆᐊᓖᑦ: 
ᓄᓇᑦᑎᐊᖅ, ᓄᓇᕗᑦ  

ᐊᒃᑐᐊᓂᖃᖅᑐᖅ ᒐᕙᒪᑐᖃᒃᑯᑦ ᒪᓕᒐᖓ: 
ᑖᒻᓇ ᐆᒪᔪᖅ ᓴᐳᓐᓂᐊᖅᑕᐅᔪᖅ ᑎᖕᒥᐊᑦ/ᑎᖏᕙᒃᑐᑦ ᒪᓕᒐᖓᑦᑎᒍᑦ, 1994.  ᑕᐃᒪᐃᑦᑐᒥᒃ ᓇᓂᓯᔪᖃᕌᖓᑦ ᑲᓇᑕᐅᑉ 
ᒥᕐᖑᐃᖅᓯᕐᕕᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᓄᓇᓕᖕᓂ ᐊᐅᓚᑕᐅᔪᓂᒃ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ 
ᑎᒥᖁᑎᖏᑦᑎᒍᑦ, ᓴᐳᓐᓂᐊᖅᑕᐅᓯᒪᕙᒃᑐᑦ ᐊᐅᓚᑕᐅᓂᖃᖅᖢᑎᒡᓘᓐᓃᑦ ᐊᑖᒍᑦ ᑲᓇᑕᒥ ᒥᕐᖑᐃᖅᓯᕐᕕᓕᕆᔨᒃᑯᑦ 
ᒪᓕᒐᖓᑦᑎᒍᑦ ᐅᕝᕙᓘᓐᓃᑦ ᖃᓄᖅᑑᕈᑎᒃᑯᑦ ᐅᕝᕙᓘᓐᓃᑦ ᐊᐅᓚᑦᑎᓂᒃᑯᑦ ᐊᑐᐃᓐᓇᐅᔪᒃᑯᑦ ᑲᓇᑕᒥ 
ᒥᕐᖑᐃᖅᓯᕐᕕᓕᕆᔨᒃᑯᑦ ᑎᒥᖓᑎᒍᑦ ᐊᑖᒍᑦ ᐊᓯᐊᒍᑦ ᒪᓕᒐᑎᒍᑦ. ᓴᖅᑭᑉᐸᑦ ᑲᓇᑕᒥ ᐆᒪᔪᖃᕐᕕᖕᒥ ᑖᒻᓇ ᐆᒪᔪᖅ 
ᑲᒪᒋᔭᐅᕙᒃᑐᖅ ᐆᒪᔪᖃᕐᕕᒃᑯᑦ ᒪᓕᒐᑎᒍᑦ ᑲᓇᑕᒥ ᐆᒪᔪᓕᕆᓂᕐᒧᑦ ᒪᓕᒐᕆᔭᐅᔪᒃᑯᑦ, ᖃᓄᖅᑑᖅᑎᑦᑎᑦᑕᐃᓕᕙᒃᑐᖅ 
ᐋᓐᓂᖅᓯᒍᑕᐅᔪᓐᓇᖅᑐᓂᒃ ᓱᕈᖅᑎᑦᑎᔾᔪᑕᐅᓇᔭᖅᑐᓂᒃ ᐆᒪᔪᓄᑦ ᐊᒻᒪᓗ ᐃᓂᖏᓐᓄᑦ, ᑭᓯᐊᓂ ᐱᔪᓐᓇᐅᑎᖃᕈᑎᒃ 
ᖃᓄᐃᓕᐅᕈᑕᐅᔪᒧᑦ ᐱᔪᓐᓇᐅᑎᑖᕈᑎᖃᕐᓗᓂ. 

ᖃᓄᖅ ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ ᑭᐅᓯᓂᐊᕐᓂᕋᖅᓯᒪᖕᒪᖔᑦ ᖃᐅᔨᓴᕈᑕᐅᓯᒪᔪᒧᑦ: ᒥᓂᔅᑕ 
ᐊᕙᑎᓕᕆᓂᕐᒧᑦ ᐅᖃᖃᑎᖃᖅᐸᓪᓕᐊᓂᐊᖅᑐᖅ ᒐᕙᒪᒋᔭᐅᔪᓂᒃ ᓄᓇᑦᑎᐊᕐᒧᑦ ᐊᒻᒪᓗ ᓄᓇᕗᒻᒧᑦ, ᐆᒪᔪᓕᕆᓂᕐᒧᑦ 
ᐊᐅᓚᑦᑎᔩᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓄᑦ − ᓄᓇᑦᑎᐊᕐᒥ ᐊᒻᒪᓗ ᓄᓇᕗᒻᒥ ᐆᒪᔪᓕᕆᓂᕐᔪᐊᒃᑯᑦ ᑲᑎᒪᔨᖏᓐᓂᒃ, 
ᓄᓇᖃᖅᑳᖅᓯᒪᔪᑦ, ᓇᖕᒥᓂᖃᖃᑕᐅᔪᑦ, ᐊᒻᒪᓗ ᐃᓄᐃᑦ ᐅᖃᐅᓯᖃᕐᓗᑎᒃ ᓴᐅᕐᕋᐃᑦ ᐃᓕᔭᐅᖃᑕᐅᓇᔭᕐᒪᖔᑕ 
ᑎᑎᕋᖅᓯᒪᔪᓄᑦ ᐆᒪᔪᑦ ᐅᓗᕆᐊᓇᖅᑐᒦᓐᓂᕋᖅᑕᐅᓂᖏᓐᓄᑦ (ᓇᓗᓇᐃᔭᐅᑎ 1) ᐊᑖᒍᑦ ᐆᒪᔪᑦ ᐅᓗᕆᐊᓇᖅᑐᒦᑦᑐᑦ 
ᒪᓕᒐᖓᓂ. ᒥᓂᔅᑕ ᐊᕙᑎᓕᕆᓂᕐᒧᑦ ᑐᓂᓯᓂᐊᖅᑐᖅ ᐆᒪᔪᓂᒃ ᑭᒡᓕᓯᓂᐊᖅᑏᑦ ᑲᓇᑕᒥᒃᑯᓐᓂᖔᖅᑐᓂᒃ 
ᖃᐅᔨᓴᕈᑕᐅᓯᒪᔪᓂᒃ ᓴᐅᕐᕋᐃᑦ ᐱᔾᔪᑎᒋᑉᓗᒋᑦ ᑯᐃᓐ ᑭᒡᒐᖅᑐᐃᔨᖓᓄᑦ ᐅᖃᖃᑎᖄᓂᒃᓯᒪᓕᕈᓂ 
ᐅᖃᖃᑎᒋᓂᐊᖅᑕᖏᓐᓂᒃ. 


